
Ekainaren 10eko giza katea

Euskalerritarrok gure etorkizuna erabaki ahal izateko egungo marko juridiko-
politikoak ezartzen dituen oztopoak nahikoa ez eta egungo markoa are eta
murritzagoa nahi dutenek gure erakundeak jo puntuan jarri dituzte, herritar denon
oinarrizko eskubideak urratzeko inolako erreparorik gabe. Katalunian aplikatu du
Espainiako estatuak aurrenekoz 155. artikulua, baina Hego Euskal Herrian ere aplika
dezake.

Argi dugu, epe luzerako elkarbizitza bermatzeko ezinbesteko baldintza dela
erabakitzeko eskubidea gauzatzea. Elkarrekin etorkizun demokratiko, justu eta duina
eraikitzeko bidean, inoiz baino argiago dagokigu askatasunaren eta eskubide zibil
eta politikoen defentsan elkarri eskua ematea. Hain justu, ekainaren 10eko giza
kateak balio behar du adierazteko herri hau ez dagoela prest atzera egiteko bere
asmo eta helburuetan, aurrera egiteko determinazioa duela. Halaber, etorkizuna
elkarrekin eraikitzeko borondatea erakutsi behar du mobilizazioak, horrek posible
egingo duelako mugak eta oztopoak gainditzea eta urrutira ailegatzea.

Erabakitzeko eskubidea badugu eta arrazoiak ere soberan ditugu. Gauzatzeko
ibilbidea elkarrekin adostea dagokigu orain. Eta hori guztion ardura da. Herri bezala
jarduteko garaia da. Elkarrekin. Ezin baitugu aukera historiko hau galdu. Ezin gara
geldirik geratu.

Hori guztia dela eta Tolosako udalak dei egiten die tolosarrei Ekainaren 10ean Gure
Esku Dago ekimenak antolatutako giza katean parte hartzera.



